
Ахвахский текст 

Анекдот 

Ц̄Iоко-къехьи бехе 

 

1) Пуланда че ашвалIи гьанлълъа  цIцIоко-къехьи бехида машина 

бекъIакIвавуди. 2) ГьанлIи ахIола тIами, анча-чада бахьи андо индода къелIи 

гведа михе-лъени машиналIира охьурулъIа бехи мане бакIи голи. 3) 

ЛъIакьерихъе кIонгьо гвида, минала бокьIо гвида, че анчахъIа гьулала 

цIцIарида че Хочбарикьа бугъалълъала анлъIевуди гьу ххаба. 4) Вотогье, 

бегъокьалала вотогье, гьугуне эхъедогье че цIцIокола бехогье титирувуди 

гьаве машиналIира. 5) Гьуга вокъIарилълъи,  михе бехида экIвассуга ссига 

цIцIокола зорогье къалада ачи бекъIушо гIедегIилогье, ачила бекъIогьо, 

гьассве михе бехида экIвассве : «КьIада кIкIварахъIе машинага!», - экьевуди  

Хочобарига  гьаде цIцIоко. 6) КьIа бегъикерехъе Хочбариде, 

гьудусселълъихъу гекьа манехъе гьигьирайевуди цIцIоко. 7) Гьадебела 

бехогьо Хочбари вотувуди тукага. 8) Тукагала вонгьо, гъурущи бекъIа 

гвенуъа, бехевуди чагъилIи шиша. 9) Гьадебела цIцIарогье, инчIилала 

цIцIокола бехогьо, вунвуди Хочбари инчIила гьудуда мишалълъа. 10) 

Охьевуди цIцIоко михе бехида экIвассулIира. 11) Гьассуде охьави 

ХочбарилъIа инчIилала гъурущи  «Кьада зорайа машинага!»,- кье, 

ХочобарилIира квадига охьави цIцIоко. 12) Гьадештедада Хочбариде цIцIоко 

бехе. 13) Машинагу гьудусселълъихъу гекьа манехъе хьурайевуди. 14) ВахI, 

инчIилала гьадебела бехогьо Хочбари, машинагу россохъу  цIцIокола 

бехогьо инчIилала вотувуди тукага. 15) Бехевуди челала че чагъилIи шишала. 

16) ИнчIилала цIцIокола бехогьо Хочбари гьадеда микъилълъу арахъа 

ингьамегьо машиналIира вокъIо цIцIоко-къехьи бехида экIвассуге ссиги 

билъавуди Хочбариде цIцIоко. 17) «ВахI!» - экьариди, - «ЖелъIассе гьа 

цIцIоколълъилъIа  микъIве гве!» - кье Хочбарихаруне квадула бехегье михе 

бехида экIвассе цIцIоко машинага кьIада буххарикьариди. 

 


